
Mafanikio ya uchapishaji wa ripoti hii ya uchambuzi yametokana na michango muhimu ya taasisi na 
watu mbalimbali. Kwanza kabisa, shukrani zetu za dhati ziende kwa Wenyeviti wa PAC na LAAC, Makamu 
Mwenyekiti wa LAAC, wafanyakazi wa Bunge, CAG na wafanyakazi wa NAOT pamoja na Jumuiya ya Asasi 
za kiraia kwa ushirikiano na muda wao walioutoa katika mahojiano yetu. Taarifa zao muhimu kuhusu 
mazingira ya ufanyaji kazi wa kamati za usimamizi hapa nchini zimefanya uchapishaji wa ripoti hii 
uwezekane.

Pili, shukrani zetu za pekee ziende kwa washirika wetu DANIDA na Programu ya Utawala Bora wa Fedha 
nchini Tanzania (GFG) inayotekelezwa na GIZ na kufadhiliwa na Umoja wa Ulaya (EU), Ujerumani na 
Uswizi. Tunashukuru kwa ufadhili wao wa kifedha na kitaalamu ambao umefanya ripoti hii kuwa muhimu 
kwa wadau mbalimbali.

Hatimaye, shukrani za kipekee ziende kwa wafanyakazi wote ambao walishiriki katika maandalizi ya ripoti 
hii, hususan, Idara ya Usimamizi wa Fedha za Umma ya Sikika na shukrani zetu za pekee kwa Bw Daniel 
C. Mzena kwa kuandaa mchoro wa jalada la ripoti yetu.

Ahsanteni nyote.

Irenei Kiria
Mkurugenzi Mtendaji,
Sikika

SHUKRANI

MUHTASARI
Ripoti hii ni sehemu ya ushirikiano mkubwa uliyopo baina ya Shirika la Sikika kupitia Programu 
yake ya Usimamizi wa Fedha za Umma na Shirika la Ujerumani la Ushirikiano wa Kimataifa (GIZ) 
kupitia Programu yake ya Utawala Bora wa Fedha nchini Tanzania (GFG), inayolenga kuimarisha 
usimamizi wa fedha za umma katika ngazi ya serikali kuu na serikali za mitaa.

Ukaguzi na uwajibikaji ndio mihimili ya usimamizi bora wa fedha za umma, na ufanisi katika 
uchunguzi ni muhimu kwa utawala bora. Zaidi ya Taasisi Kuu ya Ukaguzi (SAI) - Ofisi ya Taifa ya 
Ukaguzi Tanzania (NAOT), inayoongozwa na Mdhibiti na Mkaguzi Mkuu wa Hesabu za Serikali 
(CAG), wadau wakuu katika mfumo wa uwajibikaji nchini Tanzania ni kamati za kudumu za 
usimamizi za Bunge: Kamati ya kudumu ya Bunge ya Hesabu za Serikali (PAC) ambayo inahusika 
na kuchunguza matumizi ya Serikali kuu na Kamati ya kudumu ya Bunge ya Hesabu za Mamlaka 
za Serikali za Mitaa (LAAC) ambayo inakagua matumizi ya Mamlaka za Serikali za Mitaa. Kutokana 
na ripoti ya CAG na uchunguzi wa kamati, Kamati za usimamizi zinatoa maelekezo1  yanayolenga 
kuhakikisha kuwa fedha za umma zinatumika kwa madhumuni yaliyo kusudiwa na Bunge na pia 
kuonyesha mapungufu au changamoto za usimamizi wa fedha za umma.  

Kamati hizi zina mchango mkubwa sana katika kuiwajibisha serikali, kuhimiza uwazi kwenye 
matumizi ya fedha za umma, kubainisha na kuhamasisha serikali kujifunza kutokana na makosa 
ya awali, kushawishi mjadala kwa umma na kuweka shinikizo la kuleta mabadiliko kutoka kwa 
umma, vyombo vya habari na Asasi za Kiraia. Kamati za usimamizi ambazo zinaonekana kufanya 
kazi nzuri zinaweza pia kuongeza imani ya umma na kusaidia Bunge na michakato mingine ya 
kidemokrasia.

Hata hivyo, kwa upande wa PAC na LAAC, historia inaonesha uwepo wa rekodi duni ya utekelezaji 
wa mapendekezo ya ukaguzi na serikali kama inavyothibitishwa na ripoti za CAG za Serikali 
Kuu na Mamlaka za Serikali za Mitaa ambazo zimeibua hoja juu ya ufanisi wao katika kutenda 
jukumu la usimamizi. Hali hiyo imeshawishi Sikika na Shirika la Ujerumani la Ushirikiano wa 
kimataifa (GIZ) kwa kupitia Programu yake ya Utawala Bora wa Fedha (GFG) kuelekeza kufanywa 
kwa kazi hii.

Ripoti hii inajikita katika kuangalia ufanisi wa PAC na LAAC katika kutekeleza majukumu yao ya 
usimamizi sambamba na ufuatiliaji na usimamizi wa utekelezaji wa mapendekezo ya ukaguzi 
yanayotolewa na kamati. 

Pia, ripoti hii inaainisha maeneo sita ambayo ni muhimu na yenye mchango katika kuziwezesha 
kamati za usimamizi za Bunge kutenda majukumu yao kwa ufanisi. Matokeo yake yanaonesha 
mapungufu yaliyopo ndani ya PAC na LAAC na jinsi yanavyochangia katika kupunguza ufanisi 
wa kamati kwa ujumla, na hivyo basi inawezekana kwa kiasi kikubwa kuchangia katika rekodi 
duni ya utekelezaji wa mapendekezo ya ukaguzi. Hususan ripoti hii inabaini kwamba:

•	 Wajumbe wa kamati mara kwa mara hukosa uelewa na ujuzi katika kufanya uchunguzi 
wa kifedha kwa ufanisi;

•	 Namna ya muundo na muda wa wajumbe kuhudumu katika kamati zinafifisha uwezo wa 
kutenda majukumu ya ukaguzi na usimamizi kwa ufanisi;

1	 Kiutendaji haya ‘maelekezo’ hutumika kama mapendekezo kwa kuwa hayafungamani.

•	 Kuna tofauti kubwa kati ya mzigo wa majukumu uliobebeshwa kamati na rasilimali 
wanazopewa;

•	 Kuna ukosefu wa uwazi juu ya nguvu na majukumu ya kamati, na kama hizi zilizopo 
zinajitosheleza kuwezesha ukaguzi na usimamizi kwa ufanisi;

•	 Kuna eneo la kuimarisha ufanisi wa mahusiano ya kazi baina ya kamati za usimamizi na 
Ofisi ya Taifa ya Ukaguzi Tanzania; 

•	 Muundo wa uwajibikaji ambapo kamati za usimamizi zinatenda kazi hazifuati utendaji 
bora unaokubalika kimataifa, hususan juu ya Uhuru wa Taasisi Kuu ya Ukaguzi (SAI)..

Ripoti inatoa mapendekezo yafuatayo yanayoweza kusaidia kuboresha ufanisi wa kamati hizo 
mbili kama ifuatavyo:

•	 Kuhakiki na kupitia aina ya mafunzo ambayo kamati za PAC na LAAC zimepata sambamba 
na kuandaa mpango wa mafunzo kuweza kuziba mianya iliyobainishwa. 

•	 Kuwepo na uragabishi kutoka kwa AZAKI na wadau wengine katika upatikanaji wa 
rasilimali za kutosha kwa Bunge na kamati za usimamizi ili kuziba mwanya uliopo na 
kuepusha kuendelea kudhoofisha zaidi taasisi.

•	 Kuongeza uelewa baina ya wajumbe wa kamati juu ya viwango muhimu na muongozo 
unaotakiwa kwa ufanisi wa kamati za usimamizi za Bunge. 

•	 AZAKI kuendelea kuzisaidia kamati za PAC na LAAC kwa kuwa chombo cha kudai rasilimali 
za kutosha kwa CAG na wafanyakazi wake. 

•	 Kuwepo na jitihada za wadau wote wa AZAKI na wabunge katika kuimarisha ufanisi na 
uhuru wa taasisi zinazowajibika kufanya usimamizi na ukaguzi wa fedha za umma kama 
vile Ofisi ya Taifa ya Ukaguzi wa Hesabu za Serikali.

Hata hivyo, ni mpaka mapungufu ya kimfumo ambayo yanadhoofisha uwajibikaji wa kibunge 
yakipatiwa suluhu, la sivyo mapungufu yaliyopo yataendelea kuzuia uwezo wa kamati za 
usimamizi kutenda kwa ufanisi jukumu lao la kukagua nguvu za serikali.

Mbinu zilizotumika

Mahojiano yapatayo 13 yalifanyika kwa Wenyeviti wa Kamati mbili za usimamizi, Makamu 
Mwenyekiti wa LAAC, wafanyakazi wa Bunge, CAG na wafanyakazi kutoka Ofisi ya Taifa ya 
Ukaguzi wa Hesabu za Serikali (NAOT) na viongozi kutoka Asasi za Kiraia, kati ya mwezi Februari 
na Machi 20182. Azma ya mbinu hii stahilifu ilikuwa kupata uelewa wa kina katika masuala 
yanayoathiri ufanisi wa kamati za usimamizi kwa kusikia moja kwa moja kutoka kwa wahusika 
wa mchakato mzima wa uwajibikaji.

2	 Idadi ya watu waliofanyiwa mahojiano katika mradi huu waliomba maoni yao au uchambuzi wasishukuriwe au wasitajwe.

Ripoti hii pia inatokana na uchambuzi uliofanywa katika ripoti za mwaka zinazotolewa na CAG 
na kamati za usimamizi kati ya 2013/14 na 2015/16 kutoka kwenye Taarifa Rasmi za Bunge 
(Hansard).3 

Inarejea miongozo na tathmini ya utendaji bora wa kimataifa kwa Kamati ya Kudumu ya Bunge 
ya Hesabu za Serikali (PAC), muundo na viwango kutoka Shirika la Kimataifa la Asasi Kuu za 
Ukaguzi (INTOSAI) kwa ajili ya Taasisi Kuu ya Ukaguzi (SAI) na rejea zingine muhimu.

3	 Kumbukumbu rasmi ya mijadala na mwenendo wa vikao vya Bunge.

1.	 UTANGULIZI

1.1	 Jukumu la Kamati za Usimamizi

1.1.1 	 Kamati ya kudumu ya Bunge ya Hesabu za Serikali (PAC) 

Kamati ya kudumu ya Bunge ya Hesabu za Serikali ni sehemu ya kawaida iliyozoeleka katika 
mfumo wa kidemokrasia ya kibunge chini ya mfumo wa ‘Westminster’, muundo ambao 
unafuatwa na nchi nyingi za Jumuiya ya Madola. Dhumuni lao ni kuiwajibisha Serikali kujielezea 
namna ambavyo fedha za umma zinatumiwa na hivyo basi, wanatathmini utekelezaji wa sera na 
maamuzi yanayochukuliwa badala ya sifa zao (“namna gani” na sio “kwa nini”). Kamati ya PAC 
haipaswi, kwa mfano, kuhoji endapo daraja lilipaswa kujengwa, lakini endapo fedha zilizopangwa 
kwa matumizi ya daraja zimetumika vizuri katika lengo lililopangwa.

Kwa sababu hii, PAC kwa uhalisia, ingawa si kila mara, huchukua ushahidi kutoka kwa watumishi 
wa umma wanaohusika na utekelezaji na si kutoka kwa Mawaziri ambao wanafanya maamuzi. 
Mara nyingi hawa huwa ni Maafisa Masuuli, Ofisa wa Juu kabisa katika Idara ya Serikali au 
Mamlaka ambaye ana jukumu kuu la usimamizi wa fedha. PAC kwa kawaida hutenda kazi yao 
katika misingi ya ripoti kutoka kwa Mkaguzi na Mdhibiti Mkuu wa Hesabu za Serikali, Mkuu wa 
Taasisi Kuu ya Ukaguzi nchini ambaye anakagua taarifa za fedha za vyombo vya umma na kutoa 
ripoti juu ya matokeo ya uchunguzi wake. CAG wa sasa wa Tanzania, Prof. Mussa Juma Assad 
ametenda jukumu hili tangu mwaka 2014.  

Hata hivyo, kuna utofauti na namna ambavyo PAC inajiendesha. Majukumu na nguvu za kamati 
zinaainishwa katika Kanuni za kudumu za Bunge, Sheria zinazoongoza uendeshwaji wa vikao vya 
Bunge zinatofautiana baina ya nchi moja na nyingine. PAC pia inaweza kuchagua kujiendesha 
kadiri ya mazingira ya nchi husika. Kwa Uingereza, PAC inajali na kuweka mkazo zaidi katika 
ukaguzi wa thamani ya fedha na matumizi au huduma iliyotolewa (pia inatafsiriwa kama ‘ukaguzi 
wa ufanisi’) ambapo inaangalia uchumi, ufanisi na tija katika matumizi ya umma.

Kamati zingine za PAC zinaweza kujikita katika kuangalia ukaguzi wa fedha na ufatwaji wa 
taratibu za kifedha. Katika mazingira haya, Tanzania, licha katika mahojiano yetu na Wenyeviti 
wa PAC na LAAC waliainisha kukua kwa hamu kutoka kwa Wajumbe kujikita zaidi katika ukaguzi 
wa ufanisi, hususan katika maeneo ya miradi ya miundombinu na maendeleo.

Kuanzia mwaka 2016 majukumu ya PAC yaliyoainishwa kwa mujibu wa Kanuni za Bunge la 
Tanzania ni:

•	 Kushughulikia masuala ambayo yamekuwapo kwa muda mrefu juu ya matumizi mabaya 
ya fedha za umma katika wizara za serikali kama inavyoonyeshwa kwenye ripoti ya CAG;

•	 Kufuatilia katika utekelezwaji wa mapendekezo ya miaka ya nyuma yaliyotolewa na 
kamati ikilenga kusahihisha matatizo kama hayo;

•	 Kutoa mapendekezo na ushauri kwa wizara za serikali katika matumizi husika ya fedha 
za umma ili kupunguza matumizi mabaya.

Wigo wa kazi za kamati ni mkubwa ukizingatia na majukumu yao yakufuatilia maeneo ambayo 
fedha za umma zimetumika vibaya kama inavyobainishwa na CAG. Kwa mwaka 2015-16, CAG 
alikagua Taasisi za Serikali 122 ikiwa ni pamoja na Wizara na Idara za Serikali 62, Mashirika 
ya Serikali 37, Ruzuku maalum 18, Tawala za Mikoa 26, Taasisi zingine 42, Vyama vya siasa 19, 
Mamlaka za Maji 13 na Balozi 34.4

1.1.2 	 Kamati ya Kudumu ya Bunge ya Hesabu za Mamlaka za Serikali za Mitaa (LAAC)

Hakuna muundo unaotambulika kimataifa ambao upo sawa na PAC, kwa ukaguzi wa kibunge wa 
matumizi ya Umma katika ngazi ya chini. Kwa Tanzania ndipo Kamati ya kudumu ya Bunge ya 
Hesabu za Mamlaka za Serikali za Mitaa (LAAC) hukagua matumizi ya Serikali za Mitaa.

Jukumu la LAAC linavyoainishwa kwenye Kanuni za Bunge la Jamhuri ya Muungano wa Tanzania 
za mwaka 2016 ni:

•	 Kushughulikia matumizi mabaya ya ruzuku yanayofanywa katika Mamlaka za Serikali za 
Mitaa na kuainishwa na CAG kupitia ripoti za ukaguzi;

•	 Kufuatilia utekelezaji wa mapendekezo yaliyotolewa na LAAC ili kusahihisha masuala 
yaliyoibuliwa; 

•	 Kutoa mapendekezo na ushauri katika matumizi bora ya rasilimali za umma kupunguza 
usimamizi mbovu.

Wigo wake inajumuisha Mamlaka za Serikali za Mitaa 171 kwa mwaka 2016. Lakini, kwa mwaka 
2018, jumla ya Mamlaka za Serikali za Mitaa ni 185 kwa Tanzania bara.

Njia ambayo inatumiwa na LAAC kutenda majukumu yake, inahusisha kuchambua ripoti za 
CAG na kupitia ripoti za nyuma za LAAC; kufanya vikao na uongozi wa Halmashauri ili kupata 
maelezo juu ya masuala yaliyoibuliwa katika ripoti za ukaguzi za CAG na kufanya ziara katika 
maeneo mbalimbali ili kutathmini thamani ya fedha katika miradi ya maendeleo ya Halmashauri. 
LAAC pia inatoa maelekezo kwa Serikali endapo inaona inabidi kuingilia kati.

1.2 	 Jukumu la Ofisi ya Taifa ya Ukaguzi wa Hesabu za Serikali

Ofisi ya Taifa ya Ukaguzi wa Hesabu za Serikali (NAOT) ni chombo cha juu cha ukaguzi Tanzania, 
kinachoongozwa na Mkaguzi na Mdhibiti Mkuu wa Hesabu za Serikali. CAG na wafanyakazi wake 
wanatimiza majukumu yao chini ya Sheria ya Ukaguzi wa Umma ya mwaka 2008 (Public Audit 
Act (PAA) 2008) sambamba na Muongozo wa Ukaguzi wa Umma wa mwaka 2009. Kwa kadiri ya 
Sheria ya Ukaguzi wa Umma 2008, jukumu la CAG na wafanyakazi wake ni; “kuchunguza, kuhoji, 
kukagua na kuripoti” mahesabu yote ya taasisi za umma katika ngazi ya chini na ngazi ya taifa5. 
Mbali na ukaguzi wa kifedha, CAG anaweza kufanya Ukaguzi wa kina (forensic audit) na ukaguzi 
maalum. CAG anawasilisha matokeo ya kaguzi zake na kutoa mapendekezo ya kuboresha 
usimamizi wa fedha za umma kupitia ripoti zake za kila mwaka ambazo zinawasilishwa Bungeni 
kupitia serikali na ripoti moja moja za wizara husika na halmashauri.

4	 Lakini kamati hailazimiki kukagua kwa kiwango chote kwa kazi ya ukaguzi ya CAG.
5	 Ibara 143, Kipengele 9-10 cha Sheria ya Ukaguzi wa Umma ya mwaka 2008.

Wabunge na wadau wa Asasi za Kiraia wote waliohojiwa walikuwa na mtizamo kwamba Ofisi 
ya Taifa ya Ukaguzi Tanzania ni taasisi inayotenda kazi nzuri sana. CAG ana historia nzuri ya 
kukabidhi ripoti zake kwa wakati na Ofisi ya Taifa ya Ukaguzi Tanzania imeshinda tuzo nyingi 
kwa ufanisi wake katika kazi ya ukaguzi kutoka AFROSAI-E, na kwa kundi dogo la wanaotumia 
lugha ya kiingereza tawi la Africa INTOSAI6.  

Sheria ya Ukaguzi wa Umma pia inaainisha mahusiano baina ya CAG na kamati za usimamizi 
za Bunge ambazo ndiyo walengwa wa ripoti za CAG. Kama vile ambavyo kamati za usimamizi 
zinavyotegemea ripoti za CAG kwa uhuru na ushahidi wenye uzito kuthibitisha madai yao, CAG 
anategemea Bunge kupata mchango mkubwa zaidi kwa ripoti zake. CAG Mstaafu, Bw. Ludovick 
Utouh alituambia “ili kuwa na ufanisi hasa, CAG anahitaji kamati za usimamizi za Bunge zenye 
nguvu, uthubutu, zenye maono hai, ujasiri”. 

1.3	 Mchakato wa Uwajibikaji

Mchakato wa uwajibikaji ambao CAG, PAC na LAAC wanapitia katika majukumu yao ya usimamizi 
una hatua zifuatazo:

•	 Chini ya Sheria ya Ukaguzi wa Umma, CAG lazima awasilishe ripoti zake kwa mwaka 
wa fedha uliopita kwa Rais ifikapo 31 Machi kila mwaka. Rais ana jukumu la kuhakikisha 
ripoti zinawasilishwa Bungeni ndani ya siku saba (7) katika kikao kinachofuata cha Bunge. 
Endapo Rais atashindwa kufanya hivyo, CAG anapaswa kuwasilisha ripoti yake moja kwa 
moja kwa Spika wa Bunge.

•	 Serikali kwa wakati huo huo huwasilisha majibu juu ya ripoti ya CAG7.

•	 Spika wa Bunge hupeleka ripoti katika kamati za usimamizi zinazohusika.

•	 Kamati za usimamizi zinafanya vikao vya majadiliano ambapo Maafisa Masuuli watahojiwa 
juu ya matokeo ya ripoti za CAG na hatua zao katika utekelezaji wa mapendekezo 
yaliyowasilishwa na CAG.

•	 Kamati za usimamizi zinaandaa ripoti ambazo zinakuwa na mapendekezo yao ambayo 
yanawasilishwa kwa Bunge mwezi wa Februari.

•	 Bunge litajadili ripoti za PAC na LAAC na kupitisha mapendekezo yao kwa kutumia azimio 
la Bunge zima.

•	 CAG anafuatilia na kuripoti juu ya mwenendo wa utekelezaji wa mapendekezo yake ya 
kiukaguzi sambamba na mapendekezo ya Kamati za usimamizi za Bunge.

6	 Tanzania ilishinda tuzo ya Ukaguzi Bora katika kanda kutoka AFROSAI-E mnamo 2011 na 2014 na ilipendekezwa katika mwaka 2012.
7	 Kipengele hiki kiliongezwa kupitia mabadiliko ya mwaka 2013 kwenye Sheria ya Ukaguzi wa Umma. Ni kipengele tata kwasababu kinatoa 

mwanya kwa serikali kuchelewesha mjadala wa Bunge juu ya ripoti za CAG kwa kuchelewa kutoa majibu kwa wakati muafaka. Kadiri 
ya mabadiliko ya pili kwa Sheria ya Ukaguzi wa Umma ya mwaka 2013, Bunge halina fursa ya kujadili ripoti zozote za CAG ni mpaka tu 
pale Serikali iwe imewasilisha majibu dhidi ya ripoti hizo. Hii ilikuwa ni kuhakikisha ripoti zimejadiliwa sambamba na ripoti za kamati za 
usimamizi. Kiuhalisia, majibu kutoka kwa Serikali si lazima yaje sambamba na mara nyingi hakuna muda wa kutosha kwa Serikali kuandaa 
majibu kwa mpangilio mzuri. Zaidi, hakuna ukomo ulioainishwa kwa Serikali kujibu jambo ambalo linaweza kusababisha ucheleweshaji wa 
zoezi la uwajibikaji.

2.	 UTEKELEZAJI WA MAPENDEKEZO YA UKAGUZI 
KWA WIZARA, IDARA, TAASISI ZA UMMA NA 
MAMLAKA ZA SERIKALI ZA MITAA  

Ripoti za CAG za mwaka zinakuwa na muhtasari ambao umesheheni taarifa ya hali ya utekelezaji 
wa mapendekezo ya kiukaguzi yaliyofanywa na kamati ya LAAC. Ripoti hizi zinaonesha serikali 
ina rekodi duni ya utekelezaji wa mapendekezo yanayotolewa na kamati za usimamizi.

2.1	 Kamati ya Kudumu ya Bunge ya Hesabu za Mamlaka za Serikali za Mitaa 
(LAAC) 

Kwa mujibu wa Ripoti ya Mwaka ya CAG ya Mamlaka za Serikali za Mitaa 2016/2017, kati ya 
maelekezo 748 yaliyotolewa na LAAC kwa Mamlaka za Serikali za Mitaa 115 kwa mwaka 2015/16, 
31% (233) yalitekelezwa, 34% (256) yapo katika hatua ya utekelezaji na 35% (259) ambayo 
hayakutekelezwa kabisa.

Kielelezo 1: Mwenendo wa utekelezaji wa Maelekezo ya LAAC kwa Mamlaka za Serikali za Mitaa

Jedwali 1: Asilimia ya utekelezaji wa Maelekezo ya LAAC kwa Mamlaka za Serikali za Mitaa 

8	 Hesabu hizi zimechukuliwa kutoka kwenye Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa 
mwaka unaoisha 30 Juni 2017: Mamlaka za Serikali za Mitaa, uk.20, na Ripoti ya mwaka ya Mkaguzi na Mdhibiti Mkuu wa Hesabu za Serikali 
kwa taarifa ya fedha kwa mwaka unaoisha 30 Juni 2016: Mamlaka za Serikali za Mitaa, uk.16.

Chini ya theluthi moja ya maelekezo yaliyotolewa na LAAC kwa 
Mamlaka za Serikali za Mitaa kwa 2015/16 yalitekelezwa

Mwenendo wa utekelezaji wa Maelekezo ya LAAC kwa Mamlaka za Serikali za Mitaa8:

Imetekelezwa

Haijatekelezwa

Inatekelezwa

Kielezo 2: Asilimia ya utekelezaji wa Mapendekezo ya LAAC kwa Mamlaka za Serikali za Mitaa

Maelekezo ya LAAC yaliyotolewa kwa Serikali, katika ripoti zake CAG kwa 2015/16. Ripoti ya 
mwaka kwa Mamlaka za Serikali za Mitaa imebainisha mapendekezo 14 ambayo yalikuwa bado 
hayajatekelezwa tangu 2013/14 na majibu hayakuwa yamepatikana kutoka kwa Mlipaji Mkuu wa 
Serikali mpaka Julai 20179. Mlipaji Mkuu wa Serikali alijibu kwamba kati ya maelekezo 14, maelekezo 
9 yalikuwa katika utekelezaji na maelekezo 5 hayakutekelezwa.

CAG ananukuu katika ripoti yake ya 2016/17 kwamba hajapokea bado majibu kwa maandishi juu ya 
maelekezo aliyotoa kwa mwaka 2015/16. Kwa hakika, hakuna majibu aliyopokea kwa muda wote 
wa miaka mitano (5) kati ya miaka sita (6) ya kifedha iliyopita10. 

2.2 Kamati ya kudumu ya Bunge ya Hesabu za Serikali (PAC)

PAC inatoa maelekezo kwa pamoja, kwa Serikali Kuu kulingana na Ripoti za kila mwaka za CAG na 
kwa Wizara, Idara na Taasisi za Umma moja moja kulingana na ripoti moja moja za CAG. Mlipaji 
Mkuu wa Serikali anajibu hoja zinazowasilishwa kwa kulenga Serikali Kuu kwa niaba ya Serikali.

Katika Ripoti ya mwaka kwa Serikali Kuu 2016/17, CAG aliripoti kwamba kati ya maelekezo 16 
yaliyotolewa kwa Serikali Kuu na PAC kwa mwaka 2015/16, 1(6%) yalitekelezwa, 10 (63%) yapo 
katika hatua ya utekelezaji, 3 (19%) hayakutekelezwa na 2 (12%) yalipitwa na matukio.

9	 Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa mwaka unaoisha 30 Juni 2017: Mamlaka za 
Serikali za Mitaa, uk.XVI

10	 Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa mwaka unaoisha 30 Juni 2017: Mamlaka za 
Serikali za Mitaa, uk.15-16.

Kielelezo 3: Mapendekezo yaliyotolewa na PAC kwa Serikali kwa 2015/16

Jedwali 2: Utekelezaji wa mapendekezo ya PAC juu ya ripoti za mwaka za CAG 

11	 Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa mwaka unaoisha 30 Juni 2017: 
Serikali Kuu, uk.22.

12	 Uchambuzi wa PAC kwa Ripoti ya mwaka ya CAG haukufanyika kwa mwaka 2015 kutokana na kuvunjwa kwa Bunge (baada ya 
Bunge kumaliza ukomo wake).

Chini ya theluthi moja ya maelekezo yaliyotolewa na PAC kwa 
Serikali kwa mwaka 2015 – 16 yalitekelezwa

Mwenendo wa utekelezaji wa mapendekezo kutoka PAC juu ya Ripoti za kila mwaka za CAG imekuwa duni, 
ingawaje kwa miaka kadhaa maelekezo machache sana yalitolewa11:

Kielelezo 4: Asilimia ya utekelezaji wa mapendekezo ya PAC kwa Mamlaka ya Mamlaka za Serikali 
za Mitaa

Katika utekelezaji wa mapendekezo yanayotolewa na PAC kwa Wizara, Idara na Taasisi za Umma 
moja moja kumekuwa na maendeleo ndani ya kipindi cha miaka miwili iliyopita13.

Kielelezo 5: Maelekezo ya PAC kwa Wizara, Idara na Taasisi za Umma kwa mwaka 2014/15 na 
2015/16 

13	 Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa mwaka unaoisha 30 Juni 2017: 
Serikali Kuu, uk.25.

Mwitikio kwa ujumla wa maelekezo ya PAC kwa Wizara, Idara na Taasisi za Umma 
ulikuwa chanya zaidi kwa mwaka 2015/16 kulinganisha na mwaka 2014/15

Licha ya hivyo, viwango bado vinaonesha mwitikio duni, kwa 1 kati ya maelekezo tano (5) 
yaliyotolewa na PAC kwa Wizara, Idara na Taasisi za Umma kwa mwaka 2015/16 haikutekelezwa 
kabisa:

Jedwali 3: Mapendekezo ya PAC kwa Wizara, Idara na Taasisi za Umma kwa 2014/15 na 2015/16

CAG anahitimisha kwamba jitihada zinahitajika katika kuhakikisha kunakuwepo na utekelezaji 
makini wa maelekezo yote ambayo yametekelezwa kwa kiasi kidogo tu au kutotekelezwa kabisa15. 

Uchambuzi wa ripoti za mwaka za PAC na LAAC kwa mwaka wa fedha 2013/14, 2014/15 na 2015/16 
inaonesha kwamba kamati zote zinaainisha matatizo mengi ambayo yanafanana na zote zinatoa 
mapendekezo yanayofanana kila mwaka. Kushindwa kwa serikali kutekeleza mapendekezo ya 
ukaguzi peke yake pia ni hoja ya kawaida kwa kamati za usimamizi. Mwenyekiti wa sasa wa PAC, 
Mheshimiwa Bi. Naghenjwa Livingstone Kaboyoka anahisi mara kwa mara kamati zinazunguka 
duara lile lile. 

Kwa mfano, ripoti tulizopitia za PAC na LAAC zilitambua kushindwa kufuata sheria na taratibu za 
manunuzi ya umma kama tatizo sugu huku mabilioni ya shilingi yakipotea kila mwaka kutokana 
na kutokufuata taratibu za manunuzi. Kila mwaka, kamati hutoa mwito kwa Serikali kuwaajibisha 
zaidi maafisa walioshindwa kuheshimu na kufuata taratibu za manunuzi; kuimarisha jukumu la 
Mamlaka ya Usimamizi wa Manunuzi ya Umma (PPRA) na kuwezesha uwazi na uwajibikaji kwa 
Bunge. LAAC imekuwa ikirudia kutoa mapendekezo kwa Serikali kutengeneza mpango mkakati 
wa kuhakikisha Serikali za Mitaa zinaheshimu taratibu za manunuzi.

Serikali inaposhindwa kutekeleza mapendekezo ya ukaguzi, kamati za usimamizi zinakuwa 
na chaguo kadhaa mbele yao. Wenyeviti wa PAC na LAAC walituambia kwamba wanafuatilia 
mashauri baina ya Maafisa Masuuli na kwa kutembelea maeneo ya miradi kutathmini hali halisi 
ya utekelezaji. PAC na LAAC zinaweza kupendekeza kwa kutumia Sheria ya Fedha za Umma 2005 
na kanuni zake kwamba Maafisa Masuuli wakatwe fedha katika mishahara yao endapo kamati 
ikibaini matumizi mabaya ya fedha za umma. Licha ya hivyo, Mwenyekiti wa LAAC, Mheshimiwa 
Vedasto Edgar Ngombale Mwiru alituambia ni mara chache sana hutumia nguvu hii.

Mmoja ya wadau kutoka AZAKI ambaye anafanya kazi kwa ukaribu na kamati za usimamizi 
alipendekeza kwamba si mara zote Wajumbe wanakuwa mstari wa mbele kufuatilia mapendekezo 
na baadhi ya masuala yanayoibuliwa katika mahojiano na ripoti kwa kiasi kikubwa husahaulika. 
Kamati zikiwa na mchango huwa ni ama Mwenyekiti au Mjumbe mmoja wapo anakuwa 
amejiandaa vyema kuhakikisha anafuatilia kwa umakini hadi kufikia mafanikio. Huwa inakuwa 

14

11	 Viwango vya utekelezaji wa maelekezo ya PAC kwa Wizara, Idara na Taasisi za Umma kabla ya mwaka 2014/15 havijatolewa 
katika ripoti za CAG muhimu.

12	 Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa mwaka unaoisha 30 Juni 2017: 
Serikali Kuu, uk.25.

“juu ya mjumbe husika na si Bunge”. Licha ya hivyo, Mwenyekiti wa PAC alituambia licha ya 
ukosefu wa utayari wa kufuatilia jambo bado haijajulikana ni kwa kiasi gani kamati zinaweza 
kufuatilia na kusukuma jambo na ni nani mwenye mamlaka hayo. Alihitaji ufafanuzi wa kina 
kwenye nguvu ya kamati yake kulinganisha na mipaka ya mamlaka ya serikali juu ya matumizi 
ya umma.

3.	 MATOKEO NA MAPENDEKEZO  
Matokeo yetu yanagusa maeneo sita : uwezo, rasilimali, uanachama katika kamati, nguvu, 
mahusiano ya kamati na Taasisi Kuu ya Ukaguzi (SAI) na wigo wa uwajibikaji kwa mapana.

3.1	 Uwezo

Wajumbe wa kamati mara nyingi hukosa uelewa na ujuzi wa kutosha kuweza kufanya 
uchambuzi wa kina katika masuala ya fedha. Hili liliibuliwa mara kwa mara katika mahojiano 
yetu. Wenyeviti wa PAC na LAAC na makamu wa LAAC walituambia ukosefu wa uelewa mpana 
wa masuala ya fedha unashusha uwezo wa kamati zao kutekeleza kwa ufanisi majukumu yao.

Walisema kwamba wajumbe wa kamati wanahitaji taarifa zaidi na uelewa juu ya sheria na kanuni 
muhimu zikiwemo Sheria ya Bajeti, Sheria ya Ukaguzi wa Umma, Sheria ya Manunuzi na Sheria 
ya Fedha za Mamlaka za Serikali za Mitaa. 

Wadau wa Asasi za Kiraia ambao wamefanya kazi kwa ukaribu na kamati zote mbili, pia waliibua 
hoja zao juu ya uwezo wa baadhi ya wajumbe katika kusoma na kuchambua ripoti za ukaguzi za 
CAG, nyaraka za bajeti na sheria muhimu. Walihisi kwamba matokeo yake kamati za usimamizi 
zinategemea mno AZAKI kufanya uchambuzi kwa niaba yao. Mwenyekiti wa PAC alituambia 
kwamba wajumbe wa kamati wanahitaji uelewa wa kutosha juu ya nguvu na majukumu yao.

Wenyeviti wa PAC na LAAC na wadau ambao wanafanya kazi kwa ukaribu na kamati mbili 
walituambia kwamba wajumbe wa kamati wanakosa uwezo katika baadhi ya maeneo kuwawezesha 
kuuliza vizuri maswali mashahidi na namna gani kupanga vyema kazi zao kimkakati. Ofisi ya 
Taifa ya Ukaguzi wa Hesabu za Tanzania ilituambia kwamba inasaidia kamati kubaini hoja gani 
katika ripoti za Mkaguzi na Mdhibiti wa Hesabu za Serikali ambazo wao wanapaswa kuwa makini 
katika majadiliano. Licha ya hivyo, kamati hazina mpango mkakati ambao unaonesha malengo 
yao ya muda mrefu katika uwepo wake Bungeni na kuwasaidia kuweza kuhimili mzigo mkubwa 
wa kazi.

Wabunge waliomba mafunzo zaidi katika masuala ya fedha na pia juu ya namna gani wanaweza 
kufanya uchambuzi vizuri sambamba na kupata uzoefu wa utendaji kazi wa kamati za PAC za 
nchi nyingine ili wajifunze utendaji bora kutoka katika kanda na kimataifa. Lakini, wajumbe 
wa kamati ya usimamizi na makatibu wao wamekwisha pata mafunzo kutoka katika vyanzo 
mbalimbali ikiwemo Ofisi ya Taifa ya Ukaguzi wa Hesabu za Tanzania, wabia wa maendeleo na 
AZAKI. Kwa mfano, Mpango wa Maendeleo wa Umoja wa Mataifa (UNDP) kwa sasa upo katika 
muongo wa pili wa kuwajengea uwezo wabunge kama njia ya kuwezesha Bunge la Tanzania 
ikiwemo shughuli kama za mafunzo na kujifunza wenyewe kwa wenyewe.

Uwezekano wa mapungufu yaliyobainishwa katika utoaji wa mafunzo kwa kamati yalikuwa ni: 

•	 Yanafanyika mwanzoni mwa shughuli nyingi za Bunge; 

•	 Inahusisha wadau mbalimbali wa maendeleo na AZAKI ambao si daima wanafahamu kila 
shughuli ya wengine; 

•	 Inaweka msisitizo katika kuwasaidia wajumbe kuelewa masuala lakini kwa kiasi kidogo 
katika misingi na utendaji wa ufanisi kiuchambuzi wa kibunge; 

•	 Ni mara nyingi inahusisha kuwapa wajumbe taarifa zaidi au kiwango kikubwa cha taarifa 
ambacho ni kigumu kuchambua, badala ya kuchukua uhalisia na njia rafiki. 

CAG wa sasa, Prof. Assad alisema hakukuwa na tathmini iliyofanyika ya uhitaji kutambua maeneo 
ambayo wajumbe wangenufaika zaidi kutokana na msaada mkubwa.

Licha ya juhudi za wale ambao wanasaidia kamati, kila mtu ambaye alihojiwa kwa ajili ya ripoti 
hii ikiwemo na Wenyeviti wa PAC na LAAC walibainisha ukosefu wa uelewa na ujuzi kama moja 
ya sababu muhimu sana ya kiudhaifu. Wote waliweka mafunzo kwenye majibu yao wakati 
walipoulizwa maoni yao ni kwa namna gani kamati ingekuwa na ufanisi zaidi, licha ya idadi ya 
waliohojiwa kuhimiza kuwepo kwa jitihada binafsi za wajumbe wa kamati zitapelekea kuwepo 
kwa mafunzo yenye mafanikio.

Wenyeviti wa PAC na LAAC walikuwa pia makini kupata uzoefu kutoka mifumo mingine ya 
ukaguzi kutoka nchi nyingine. CAG alishauri, uzoefu kutoka katika kanda au kimataifa unapaswa 
ufanywe kama mafunzo ya majaribio ambapo itawaruhusu wajumbe kutoka PAC na LAAC 
kushuhudia utendaji kazi wa kamati katika mabunge mengine tangu maandalizi ya vikao vya 
kusikiliza wadau, kupitia vikao vyenyewe vya kusikiliza wadau hadi katika mchakato wa kuandaa 
ripoti ya mwisho ya kamati.

Mapendekezo

•	 Kunapaswa kuwa na uhakiki na mapitio ya mafunzo ambayo kwa hivi karibuni 
wameshapatiwa PAC na LAAC ili kuweza kubaini maeneo ambayo hayajaguswa na 
maeneo ambayo mafunzo hayajaweza kutolewa.

•	 Kushawishi mkakati bora zaidi katika kujenga uwezo, hii inapaswa ifatiwe na kutengenezwa 
kwa mpango wa mafunzo ambao unaendana na muda, wenye mwelekeo na wenye 
kuhusisha fursa kwa wajumbe wa kamati kutoa mrejesho na fikra juu ya mwenendo 
unavyoendelea katika kujenga uwezo wao.

•	 Mpango unapaswa utengenezwe kwa mashauriano na Ofisi ya Ukaguzi (NAOT), wadau wa 
maendeleo na AZAKI zinazotoa ruzuku au zenye kutoa mafunzo kwa kamati, ili kuwezesha 
uratibu na kuepuka kujirudia kwa jitihada hizi. Mpango wa mafunzo unapaswa kuhusisha 
yafuatayo na vipengele tofauti vinapaswa kuwasilishwa kwa taasisi zenye ujuzi husika:

•	 Elimu ya masuala ya kifedha ikiwemo namna gani ya kusoma na kuelewa ripoti za ukaguzi 
za CAG;

•	 Kutoa elimu zaidi juu ya masuala ya usimamizi wa fedha katika sekta ya umma;

•	 Kuelewa jukumu la Taasisi Kuu ya Ukaguzi na misingi na utendaji wake wa ukaguzi wa 
umma;

•	 Kuelewa kwa upana majukumu na nguvu ya kamati za usimamizi;

•	 Elimu kwa mapana yake juu ya utaratibu na mfumo wa kutunga sheria ambayo kamati 
inafanyia kazi;

•	 Kuandaa vikao vya kusikiliza wadau na namna gani ya kuwahoji mashahidi vizuri;



12 Kazi ya Uangalizi wa Bunge za PAC na LAAC kwenye ngazi za serikali kuu na serikali za mitaa

•	 Kutoa mapendekezo yenye ufanisi;

•	 Mpango wa mafunzo unapaswa kuwa sehemu ya mpango kazi kwa ujumla ambao 
unaainisha kwa uwazi vipaumbele na malengo na hatua ambazo kamati zitachukua 
kupata matokeo katika maeneo hayo.

•	 Kijitabu kirahisi kusoma kinapaswa kutengenezwa kuelezea nguvu na majukumu ya 
kamati, majukumu ya CAG na Ofisi ya Taifa ya Ukaguzi na mfumo wa kisheria kwa ajili 
ya uwajibikaji kifedha ambacho wajumbe wanaweza kukitumia kama rejea na muongozo 
pindi inapohitajika.

3.2		 Wajumbe wa Kamati

Namna ya muundo wa kamati na muda wa wajumbe wake zinafifisha uwezo wake kutenda 
kwa ufanisi majukumu ya ukaguzi na usimamizi. Suala hili limekuwa likiibuliwa mara kwa mara 
na wale ambao wamekuwa wakihojiwa ikiwemo Mwenyekiti wa PAC. Wajumbe wanapangwa 
katika kamati za Bunge na Spika wa Bunge. Kisha wajumbe wanachagua Mwenyekiti wao kutoka 
miongoni mwao kwa sharti lazima mhusika atoke katika wabunge wa Kambi ya Upinzani. Licha 
ya hivyo, chama tawala CCM kina idadi kubwa ya wajumbe katika kamati zote mbili kama ilivyo 
Bungeni, jambo ambalo lina mchango mkubwa wa kushawishi masuala ya kisiasa kwa aina 
ya mwenyekiti anayechaguliwa, jambo ambalo linaweza kuhatarisha ufanisi wa utendaji kwa 
kamati katika kufanya maamuzi, ambapo zinaweza zisiwe huru kulinganisha na matamanio ya 
chama tawala. Chini ya theluthi moja ya wajumbe wa PAC (9 kati ya 30 au 30%) ni kutoka vyama 
vya upinzani, CHADEMA na CUF. Hii inawasilisha maboresho ya nafasi kama ilivyoainishwa na 
REPOA katika uchambuzi wao wa mwaka 201416, ambapo wabunge wa upinzani waliohesabika 
walikuwa ni 20% tu ya wajumbe wa PAC lakini bado inaruhusu chama tawala kuwa na ushawishi 
wa moja kwa moja juu ya uchaguzi wa mwenyekiti wa kamati. Ni LAAC pekee ambapo zaidi ya 
robo ya wajumbe ni kutoka upinzani (7 kati ya 26, au 26.9%).

Endapo kamati itaendesha shughuli za usimamizi ambayo itakuwa tofauti na mapenzi ya wengi 
ndani ya chama tawala au mhusika ambaye ana ushawishi mkubwa ndani ya chama, wajumbe 
wengi wa kamati wanaweza kupinga na kuhoji ufanisi wa utekelezaji wa shughuli za kamati ya 
usimamizi husika.

Wengi waliozungumza walisita kuthibitisha uteuzi wa kamati kama ulikuwa wa kuzingatia vigezo 
ikimaanisha serikali inaushawishi katika mchakato kuhakikisha wajumbe wasio makini ndiyo 
walikuwa wanachaguliwa dhidi ya wale ambao wangekuwa na tija na ufanisi na kusababisha 
uwezekano wa kuipa wakati mgumu Serikali.

CAG Mstaafu, Bw. Utouh alielezea hoja kwamba iwe kwa makusudi au bahati mbaya, kamati 
katika Bunge hili la sasa hazioneshi uthubutu na uimara kama watangulizi wao. Wote, yeye 
na mrithi wake, Prof. Assad walipendekeza PAC na LAAC zingenufaika zaidi endapo wajumbe 
ambao wanateuliwa wangekuwa na ujuzi na utaalamu katika maeneo kama fedha, uhasibu na 
utawala wa umma.

Wadau ambao wamekuwa wakitoa mafunzo kwa PAC na LAAC walituambia kwamba baadhi ya 
wajumbe wa kamati wanajitahidi kuelewa maudhui ya mafunzo kwasababu hawana uelewa hata 
wa msingi katika masuala husika.

16	 Kinyondo, Abel; Pelizzo, Riccardo (REPOA) (July 2014). “Public Accounts Committees in Eastern Africa: A Comparative 
	 Analysis with a Focus on Tanzania”.

Kuna kigezo kwa wajumbe kuhudumu angalau si chini ya miaka 2.5 katika kamati. Lakini, tuliona 
kutokana na maoni ya wengi waliohojiwa kwamba hiki si kipindi kirefu sana kuweza kuruhusu 
wajumbe katika kamati kujenga uwezo na kupata elimu ya kutosha kitaasisi. Mwenyekiti wa PAC 
aliibua suala la muda kama moja ya tatizo kwa kamati yake. CAG alituambia kwamba wakati Ofisi 
ya Taifa ya Ukaguzi inawezeka vya kutosha katika kuwafundisha wajumbe wa kamati, wajumbe 
wa kamati wanapaswa kujifunza upya kila baada ya muda wa mabadiliko ya wajumbe wa kamati. 
Kuongezea pia, AZAKI ambazo zimefanya kazi na PAC na LAAC zilituambia kwamba kwa uzoefu 
wao kwamba wajumbe ambao wameibua masuala husika wakiondoka, basi mapendekezo 
waliyokuwa wakiyapigania husahaulika. Tulisikia pia, Spika huwa anahakikisha angalau moja ya 
tatu ya wajumbe wa kamati wanabaki katika kamati lakini bado hili linaruhusu kuondoka kwa 
kiwango kikubwa sana kwa wajumbe wa kamati. Mahojiano mbalimbali yalipendekeza kiwango 
cha chini cha uhai wa kamati kinapaswa kuongezwa hadi kuwa kiwango cha muda wa Bunge, 
kiwango ambacho kitakuwa kinaendana na viwango vya utendaji mzuri vya kamati za PAC.

Kwa kuzingatia hoja ya mabadiliko ya kiwango kikubwa cha wajumbe wa kamati, mafunzo mara 
nyingi yanaelekezwa kwa makatibu wa kamati na maafisa wengine wa Bunge. Licha ya hii, kama 
tulivyosikia bado kamati za usimamizi zinaathirika kutokana na ukosefu wa elimu ya kitaasisi 
kuhusiana na masuala ya msingi kama vile uwezo wa nguvu zao jambo ambalo lingetarajiwa 
maafisa wa kamati wawe na uwezo wa kuwaelekeza wajumbe.

CAG anaeleza kwamba, kwa uzoefu wake, makatibu hawana uwezo wa kutosha kusaidia Kamati 
kwani zilikuwa na maafisa wawili au watatu tu.

Katika uchambuzi wake wa mwaka 2014, REPOA ilibaini Kamati ya PAC nchini Tanzania ilikuwa 
ya chini sana kulinganisha na kamati zingine za PAC katika kanda; ikiwa na maafisa wawili 
kulinganisha na kamati za nchi nyingine ndani ya Afrika Mashariki zenye maafisa wanne17. 

Prof. Assad pia alisema, ni muhimu sana maafisa wawe waajiriwa; “watu sahihi wenye ujuzi” kama 
vile wahitimu wa uhasibu ambao wamepata elimu na mafunzo. Zaidi ya hapo, ni muhimu kujenga 
uwezo wa maafisa wa Bunge, ni wabunge ndiyo wenye ushawishi na uwezo wa kupaza sauti juu 
ya masuala ya uwajibikaji, hivyo basi elimu na ujuzi inayotolewa na wakufunzi inapaswa kuwafikia.

Mapendekezo

•	 Jitihada za kujenga uwezo zinapaswa zihusishe kukuza elimu kwa wajumbe wa Kamati juu 
ya viwango muhimu na muongozo ili kuwa na kamati za usimamizi za Bunge zenye ufanisi 
ikiwemo faida ya kuchagua wajumbe wa kamati wakae muda wote wa uwepo wa Bunge 
husika.

•	 AZAKI zinapaswa kutumia mtandao wake wa kibunge na ushawishi wa nje kujenga hoja 
kuboresha kanuni za kudumu za Bunge kuongeza kipindi cha Mwenyekiti na wajumbe 
wa kamati za usimamizi kutoka kipindi kidogo hadi kipindi chote cha uhai wa Bunge na 
kuhakikisha usalama wa mchakato wa kuchagua wajumbe unaendeshwa kwa uhuru na 
uwazi. 

•	 Jitihada za mafunzo zinapaswa kuendelea ikiwemo makatibu wa PAC na LAAC na maafisa 
wengine wa Bunge kama inavyofaa. Lakini, hii inapaswa iende sambamba na matarajio ya 
wazi juu ya majukumu ya makatibu katika kutunza na kutoa elimu na taarifa za kitaasisi.   

17     	Kinyondo, Abel; Pelizzo, Riccardo (REPOA) (July 2014). “Public Accounts Committees in Eastern Africa: A Comparative 
	 Analysis with a Focus on Tanzania”.

3.3	 Rasilimali 

Kuna tofauti kubwa kati ya ukubwa wa kazi wa kamati na rasilimali zilizopo kwa ajili ya 
kamati. Mwongozo wa Kimataifa wa utendaji bora kwa nchi zenye kamati za PAC ni kwamba 
kupatiwa rasilimali za kutosha ni kigezo muhimu sana katika kutenda majukumu ya usimamizi 
kwa uhuru na ufanisi. Lakini, makubaliano baina ya wale ambao tuliwahoji ni kwamba PAC na 
LAAC zinaelemewa na majukumu huku zikiwa na rasilimali chache jambo linalopelekea kupunguza 
uwezo wao kuchambua masuala yote yaliyoibuliwa katika ripoti za CAG na uwezo wake kufuatilia 
na kupata uhakika juu ya utekelezaji wa mapendekezo. CAG mstaafu, Bw. Utouh alieleza kwamba 
kamati zinakumbana na majukumu magumu kutekeleza hususan baada ya kuvunjwa kwa Kamati 
ya Hesabu za Mashirika ya Umma-POAC mwaka 2013 na kuchepushwa kwa majukumu yake ya 
usimamizi kwa PAC.

Hoja juu ya rasilimali katika Taasisi za ukaguzi kama Ofisi ya Ukaguzi ya Taifa ya Hesabu za Serikali 
(NAOT) na kamati za usimamizi zimekuwa zikiibuliwa na kamati zenyewe katika ripoti zao za hivi 
karibuni za mwaka na kwa mapana kuibuliwa na Bunge. Katika mjadala wa hivi karibuni juu ya 
ripoti ya PAC ya mwaka18, Mwenyekiti alisema kamati yake ilibidi ifanye kazi kwa bidii bila malipo ya 
muda wa ziada na rasilimali fedha za kutosha na wabunge wengine wakahoji kushindwa kupatiwa 
ruzuku ya kutosha kwa kamati za usimamizi kukagua miradi huishia kwenye mapitio ya nyaraka 
tu. 

Changamoto za ruzuku zimekuwa za muda mrefu na hali inazidi kuwa mbaya huku sera ya Serikali 
ya kubana matumizi ya fedha ikigusa hadi Bunge na Ofisi ya Taifa ya Ukaguzi ya Hesabu za Serikali 
(NAOT). Kwa mujibu wa hesabu zilizotolewa katika ripoti ya mwaka ya CAG kati ya 2014-15 na 2015-
16, Bunge lilishuhudia kupungua kwa bajeti inayotengwa kwao kwa takribani 20% na takribani 
zaidi ya moja ya tatu (29%) ya bajeti ya matumizi ndiyo ilitolewa. Ilielezwa kwamba kupungua 
kwa bajeti kumeathiri utendaji kazi wa kamati za usimamizi, na ilikuwa tatizo zaidi kwa LAAC 
kuzingatia majukumu yao ya kuangalia matumizi katika ngazi ya Mamlaka za Serikali za Mitaa nchi 
nzima.

Mwenyekiti na Makamu mwenyekiti wa LAAC na maafisa wa Bunge walieleza kwamba kamati 
haikuweza kumudu kutembelea sehemu zote ambazo CAG alitaja kuwa zina matatizo. Katika 
mwaka uliopita wa fedha LAAC ilimudu kutembelea mikoa mitatu (3) tu kufanya kazi yao, na ndani 
ya mikoa hii walimudu kufika katika wilaya saba (7) tu. Hii ni hoja muhimu sana kuzingatia na 
majukumu ya LAAC kukagua matumizi ya ngazi za Mamlaka za Serikali za Mitaa Tanzania nzima. 
Hakuna sharti linaloitaka LAAC kutembelea idadi maalumu ya Mamlaka za Serikali za Mitaa ndani 
ya mwaka lakini idadi ya wilaya saba (7) na mikoa mitatu (3) ni chache kwa kamati kutembelea.

Katika ziara hizi wabunge walikumbana na makosa na matumizi mabaya ya fedha na wakahisi 
endapo kamati ingekuwa na ruzuku za kutosha wangaliweza kutambua mzizi wa tatizo la usimamizi 
mbovu wa fedha. Walikuwa makini kukagua miradi ya miundombinu iliyokabidhiwa.

Mwenyekiti alionesha tamanio lake la kufanya ziara zaidi katika maeneo husika kuhakiki 
utekelezwaji wa mapendekezo ya ukaguzi kuliko kuachia jukumu hilo kwa wakaguzi wa Ofisi ya 
Taifa ya Ukaguzi pekee. Wenyeviti wa kamati zote mbili na maafisa wa Bunge walihisi kushindwa 
kupata ushahidi waliokuwa wanautaka kutokana na changamoto ya ukosefu wa ruzuku jambo 
ambalo lilipunguza ufanisi wa ripoti na mapendekezo yao.

18	 http://parliament.go.tz/polis/uploads/documents/1518416975-1%20FEBRUARI%202018.pdf
	 http://parliament.go.tz/polis/uploads/documents/1518416897-31%20JANUARI%202018.pdf

CAG aliafiki kupunguzwa kwa bajeti kumeathiri ufanisi wa kamati katika kufuatilia utekelezaji 
wa mapendekezo kwasababu hakukuwa na bajeti ya kutosha kwa wajumbe kufanya ziara, kuona 
na kutathmini miradi inavyotekelezwa. Prof. Assad alieleza kwamba Ofisi ya Taifa ya Ukaguzi 
nayo inakabiliwa na tatizo hilo hilo: wakati wakaguzi wana fedha ya kutosha kufanya ukaguzi 
muhimu lakini hawana fedha za kutosha kufanya ufatiliaji wa ziara zinazohitajika kufanywa. CAG 
alituambia wakati sera ya utawala wa sasa una maanisha kila mmoja anapata kidogo, Bunge 
linapaswa liweze kutenda majukumu yake muhimu.

Kupunguzwa kwa bajeti pia kumepunguza ruzuku ambayo ilikuwapo ndani ya Bunge ya kutoa 
mafunzo yao na kuwasaidia wabunge na kamati. Kufuatia miaka kadhaa ya ushawishi kutoka 
kwa AZAKI zikiongozwa na shirika la Policy Forum19, Ofisi ya Bunge ya Bajeti ilianzishwa kupitia 
Sheria ya Bajeti ya mwaka 2015 kuboresha rasilimali kwa wabunge katika kutenda majukumu 
yao ya uchambuzi wa masuala ya fedha kwa ufanisi. Lakini, Policy Forum na Sikika walituambia 
Ofisi ya Bajeti haijatenda kadiri ya makusudio ya uanzishwaji wake. Kwa mfano, kitengo kipya 
kimepewa maafisa kutoka maafisa waliopo wa Bunge na sio kuajiri wataalamu huru kupitia 
mchakato wa wazi na wenye kupokea hata watu kutoka nje ya mfumo wa kibunge.

Ilielezwa kwamba PAC na LAAC waliwahi kufanya ziara ya kujifunza nchini Ujerumani, Uingereza 
na India kujipatia uzoefu kutoka kwa vyombo vingine vya usimamizi kama vyao lakini kwa sasa 
hakuna ruzuku za kuwawezesha kufanya ziara. Hili ni eneo jingine ambalo wenyeviti wa kamati 
walibainisha na kutoa mwito kwa wadau wa maendeleo kusaidia.

Ukosefu wa fedha ulipelekea pia kamati zingine za usimamizi kupunguza muda wao wa kutenda 
kazi. Tuliambiwa na maafisa kwamba wajumbe walikuwa na wiki 8-9 tu ndani ya mwaka kufanya 
kazi zao za kamati. PAC iliweza kuwahoji Maafisa Masuuli 49 kati ya 199 katika ripoti iliyotolewa 
na CAG kwa mwaka 2014-1520.

Mapendekezo

•	 AZAKI zinapaswa kuwekeza utetezi wao katika maeneo ya kipaumbele kuhakikisha ufanisi 
katika matumizi hasa ya kujenga uwezo ili kuweza kuziba pengo la kirasilimali linalokabili 
kamati za PAC na LAAC. Kwa mfano; kuliko kupeleka jopo kubwa nchi za nje kupata uzoefu 
wa utendaji wa kamati za usimamizi za nchi zingine ingaliweza kupatikana tena kwa ufanisi 
na gharama nzuri kwa kupitia kuwezesha ziara za mafunzo ndani ya nchi kutoka idadi 
ndogo ya wawakilishi kutoka mabunge mengine au Taasisi Kuu za Ukaguzi (SAIs).

•	 Kwa wakati huo huo, AZAKI zinapaswa kutetea utolewaji wa ruzuku ya kutosha kwa Bunge 
na kamati zake ili kuepusha kuendeleza kudhoofisha taasisi.

•	 AZAKI zinapaswa kushawishi kuimarishwa kwa Ofisi ya Bajeti ambayo itawezesha kamati 
za usimamizi kunufaika kutokana na elimu na uchambuzi kutoka kwa wataalamu wenye 
uwezo mkubwa katika masuala ya fedha na utawala. 

•	 Kamati za usimamizi zinapaswa zipewe motisha kupata rasilimali kwa maana ya utaalamu 
na uzoefu unaopatikana ndani ya mtandao na taasisi wanachama ambapo kamati zao ni 
wanachama kama vile Chama cha Jumuiya ya Madola cha Kamati za Hesabu za Umma, 
Taasisi ya Afrika ya Kamati za Hesabu za Umma na Taasisi ya Afrika Mashariki ya Kamati za 
Hesabu za Umma.

19    	Policy Forum (2013), “Strengthening Parliament’s Budgetary Oversight Function: The case for a Budget Office”.
20    WAJIBU (2018). “Ripoti ya uwajibikaji: Serikali Kuu 2015-16”.

3.4 Mamlaka

Kuna ukosefu wa uelewa juu ya mamlaka na majukumu ya kamati na endapo kama inatosha 
kuwawezesha kutenda majukumu yao ya usimamizi kwa ufanisi. Wale ambao tuliwahoji 
waligawanyika kwamba kamati zinahitaji mamlaka zaidi au zinapaswa kuelewa vyema namna ya 
kutumia vizuri mamlaka ambazo zinazo tayari.

Mwenyekiti wa PAC anahisi hakuna uelewa wa mipaka ya utendaji wa kamati na nani mwenye 
mamlaka ya mwisho kwa mantiki ya namna gani Rais anawajibika kwa Bunge kulinganisha na 
majukumu na mamlaka yake juu ya serikali.

Kwa mtazamo wake, kwa kufuata mapendekezo, kamati za usimamizi zinahitaji mamlaka ya 
zaidi ili kumudu kuzisimamia wizara ikiwemo mamlaka ya kuwawajibisha wale ambao hawafanyi 
vizuri.

Hotuba ya Mwenyekiti kwa Bunge mnamo 31 Januari 2018, ambapo aliwasilisha ripoti mpya 
ya mwaka ya kamati, aliainisha ukosefu wa kuelewa vyema mamlaka za kamati kutaka kupata 
nyaraka kama vile mikataba ya serikali21. Alisema kwamba PAC “imefungwa mikono na miguu” 
kwasababu hawawezi kuzichambua nyaraka ambazo serikali imeshindwa kuwapatia kwa hoja 
kwamba zinahusika na mambo ya ndani ya nchi. Alituambia kwamba hakuwa na uhakika kwamba 
sababu hiyo iliyotolewa na serikali ilikuwa na ukweli wowote.

Wakati utafiti huu unafanywa, Bunge lilikuwa likijadili namna ya kuwezesha Kamati za usimamizi 
kudai mrejesho chanya kutoka kwenye mapendekezo yao kwa serikali. Kamati awali zilitaka; 
“utambulishi wa taratibu rasmi za uratibu wa kufuatilia mapendekezo ya awali ya kamati za 
usimamizi”22. Njia zilizojadiliwa zilikuwa ikiwemo kuzipa PAC na LAAC mamlaka za kisheria katika 
mapendekezo jambo ambalo lingehitaji kubadilishwa kwa kanuni za kudumu zinazosimamia 
mamlaka na majukumu ya kamati. Hakuna mabadiliko yoyote ambayo yamekwisha fanywa.

Mwongozo wa utendaji bora kimataifa unapendekeza mamlaka za kamati za usimamizi ziwe 
imara, thabiti na nguvu zake kuainishwa vyema. Kwa Tanzania hilo ni tofauti. Majukumu ya 
Kamati yapo bayana lakini tofauti na mamlaka ambayo mathalani PAC ya Bunge la Uingereza 
ambapo kanuni za kudumu zinataja kwamba kamati inaweza kuchunguza hesabu zinazoonesha 
matumizi kwa ujumla yaliridhiwa na Bunge kutumika kwa matumizi ya umma na kwa mahesabu 
mengine yaliyofanywa kabla ya Bunge kadiri ya muono wa kamati ukiona inafaa”23. Lakini, 
mamlaka ambayo ipo kwa PAC na LAAC katika kutenda majukumu yao haija ainishwa vyema 
waziwazi.

Lakini, wadau kutoka nje ya Bunge wamekuwa wakiamini kuwa suala sio mamlaka ila walisisitiza 
kupewa mamlaka zaidi kwa PAC na LAAC itakuwa na tija endapo tu kama wajumbe wa kamati 
wanafahamu kutumia vyema mamlaka hizo. Kamati tayari zinauwezo wa kuwakosoa maafisa 
na tumesikia mifano huko nyuma ambapo kamati ilichukua hatua kali dhidi ya wahusika ambao 
hawakuipa umakini kamati na michakato yake-kwa mfano katika nyakati tofauti PAC ilitoa amri 
ya kukamatwa maafisa ambao walishindwa kuenenda na mwito wa kufika mbele ya kamati au 
kukabidhi nyaraka kwa kamati24. Lakini, tunaelewa kwamba nguvu za kuwakosoa hazijatumika 
kwa namna ile ile tangu kamati mpya iundwe kwenye Bunge hili.

21	 http://parliament.go.tz/polis/uploads/documents/1518416975-1%20FEBRUARI%202018.pdf
22	 Ripoti ya mwaka ya Kamati ya Kudumu ya Hesabu za Serikali 2014-15 na 2015-16
23	 Kanuni za Kudumu za Bunge la Uingereza (House of Commons) – 20 Aprili 2017
24	 http://www.thecitizen.co.tz/News/national/Top-TPDC-officials-released-after-arrest-order-is-queried/1840392-

2509750-4l1watz/index.html



172018

Kwa kutoa mapendekezo juu ya maamuzi ya kisheria, hili linaweza kuwa tatizo kwasababu 
kadhaa. Kwa mfano, kuna swali la jinsi gani kiuhalisia wakaguzi wanabanwa kisheria kutekeleza 
maelekezo yote ya PAC na LAAC. Kwa mwaka 2015-16, PAC ilitoa maelekezo 275 kwa wizara na 
mamlaka moja moja na maelekezo 16 kwa Serikali Kuu, huku LAAC ikitoa maelekezo 748 kwa 
Mamlaka za Serikali za Mitaa. 

Zaidi, kuna mazingira ambapo serikali inayo hoja za msingi za kutokutekeleza mapendekezo 
yaliyotolewa na kamati za usimamizi. Kwa mfano, kama inahitaji idadi kubwa zaidi ya uhalisia ya 
rasilimali au kama serikali inafikiri mapendekezo yaliyotolewa hayata tatua tatizo lililoainishwa 
na CAG kwa ufanisi. Sio lazima kwao kufuata utekelezaji wa kisheria wa mapendekezo ili kupata 
matokeo chanya. Kwa mfano, serikali inaweza kufuata maelekezo ya PAC au LAAC kutengeneza 
mpango wa kupatia suluhu tatizo sugu lakini endapo mpango ni wa ubora wa chini kuliko kamati 
basi hawatamudu kupata matokeo kusudiwa. Pia haipo wazi nani atatekeleza mifumo mipya ya 
sheria. 

Mapendekezo

•	 AZAKI zisaidie jitihada za wabunge katika kupitia na ikiwezekana kuimarisha uwezo na 
nguvu zao kwa kamati za usimamizi chini ya Kanuni za Kudumu za Bunge inaweza pia 
kujenga uwezo wa wabunge kwa kutoa elimu kupitia tafiti zao binafsi na jitihada zao za 
uraghabishi. Licha ya hivyo, wabunge wanapaswa kuwa makini kutathmini vigezo na tija 
ya mapendekezo husika kabla ya kuzipitisha. 

•	 Kusaidia jitihada hizi inapaswa pia ihusishe kusaidia wajumbe wa PAC na LAAC na wabunge 
wengine wenye nia ya kupata uzoefu zaidi juu ya mamlaka na utendaji wa kamati za 
usimamizi za mabunge mengine hususan kwa zile ambazo zinatizamwa kama mfano bora.

•	 Mafunzo yanayotolewa kwa wajumbe wa kamati inapaswa kuhusisha pia namna gani ya 
kutumia mamlaka walizonazo kufuatilia kwa ufanisi mapendekezo.

3.5 Mahusiano na Taasisi Kuu ya Ukaguzi

Kuna mawanda ya kufanyia kazi katika kuimarisha ufanisi wa mahusiano ya kazi baina ya 
kamati za usimamizi na Ofisi ya Taifa ya Ukaguzi wa Hesabu za Serikali (NAOT). Mahusiano 
baina ya kamati za usimamizi za fedha na Taasisi Kuu ya Ukaguzi ni muhimu sana kwa 
mchakato mzima wa uwajibikaji. Wanatenda majukumu tofauti lakini yenye kutegemeana na 
wanategemeana ili kuweza kufaulu kupata matokeo chanya. Hii ina maana mahusiano ya karibu 
na yenye kusaidiana ni muhimu. Ingawaje, mahusiano ya kikatiba yameshaainishwa kwenye 
sheria, mahusiano ya kazi siku kwa siku na kiwango ambacho CAG na wafanyakazi wake wanayo 
katika kufanya kazi na kamati za usimamizi inategemea na inaweza kutofautiana kadiri ya sababu 
kama vile rasilimali na haiba ya wahusika wakuu.

Wenyeviti wa PAC na LAAC walituambia kwamba wana mahusiano mazuri sana na CAG na Ofisi 
ya Taifa ya Ukaguzi. NAOT imeweka Afisa Masuuli wa mahusiano na Bunge na kitengo ambacho 
kinasaidia kazi za kamati ya usimamizi. Alituambia sambamba na kuwahusisha PAC na LAAC 
wakati CAG anatoa ripoti zake na kutoa mrejesho juu ya utekelezaji wa mapendekezo ya ukaguzi, 
kitengo pia kinatoa msaada kwa kamati. Kwa mfano, Ofisi ya Taifa ya Ukaguzi inatoa mafunzo 
kwa wajumbe juu ya namna gani wanaweza kuelewa ripoti za ukaguzi, kuwashauri makatibu wa 
kamati juu ya masuala gani katika ripoti za CAG ndiyo waweke mkazo wao na kutoa mchango 
wao katika muhtasari unaotengenezwa na makatibu kabla ya kusikilizwa kwa Maafisa Masuhuli.

Kamati zote mbili zilisema zingependa kuona Ofisi ya Taifa ya Ukaguzi inatoa mafunzo zaidi kwa 
Wajumbe wake. CAG alituambia kwamba Ofisi ya Taifa itakuwa wazi na huru kufanya kazi kwa 
ukaribu na PAC na LAAC katika hatua za mbele za mzunguko wa uwajibikaji, kwa mfano kwa 
kuwasaidia kuandaa ripoti za kamati na mapendekezo. Lakini, msaada huo utategemeana na hali 
ya rasilimali itakavyokuwa.

PAC na LAAC hawashiriki katika mashauriano juu ya bajeti ya CAG jambo ambalo lina maanisha 
kamati haziwezi kushawishi ruzuku ya Ofisi ya Taifa kuhakikisha kwamba inapatiwa ruzuku ya 
kutosha kuwezesha Bunge kufanya uchambuzi vizuri. Lakini, si ndani ya mamlaka ya kamati za 
PAC na LAAC kupitia bajeti ya CAG.

Taarifa huru zinazotolewa katika ripoti za CAG zinaunda msingi wa kazi ya kamati za usimamizi, 
hivyo ni muhimu kwamba wawe na imani katika uhakika unaotolewa na CAG na maafisa wake. 
wenyeviti wa kamati mbili walituambia kwamba hawataki kuwa wategemezi kwa asilimia zote kwa 
Ofisi ya Taifa ya Ukaguzi na kwa upekee wanataka kuthibitisha utekelezaji wa maelekezo ya PAC 
na LAAC wenyewe kwa kufanya ziara na si kwa kutegemea kazi ya wakaguzi wa Ofisi ya Taifa ya 
Ukaguzi pekee. Walitetea pia uanzishwaji wa kitengo ndani ya Bunge chenye jukumu la kufuatilia 
utekelezaji wa maelekezo ya kamati za usimamizi jambo ambalo ni endapo tu majukumu na 
mamlaka yake ikiweza kubainishwa vyema la sivyo inaweza kuhatarisha kufanywa kwa kazi sawa 
sawa na inayofanywa na CAG na maafisa wake. Bwana Utouh na AZAKI zinazowezesha taasisi za 
uwajibikaji waliguswa na mwenendo huu unaweza kuondosha ufanisi na kuibua maswali juu ya 
uaminifu baina ya kamati za usimamizi na Ofisi ya Taifa ya Ukaguzi 

Mapendekezo

•	 PAC na LAAC zinapaswa kutiwa moyo na AZAKI ili ziwe imara na zenye sauti kutetea 
mgawanyo wa kutosha wa rasilimali kwa CAG na wafanyakazi wake ikiwemo kuwezesha 
Ofisi ya Taifa ya Ukaguzi kutoa msaada wa moja kwa moja kwa kamati za usimamizi kama 
inavyotakiwa.

•	 Kamati inapaswa ijifunze kwa kujionea namna gani kamati za usimamizi za nchi nyingine 
hufanya kazi kwa kutumia Taasisi Kuu za Ukaguzi katika utendaji wake na si kuwa na 
mahusiano yanayoshushwa kama amri.

3.6 Muundo wa uwajibikaji

Mfumo wa uwajibikaji – ni mifumo ya sheria, taratibu na kanuni - ambazo PAC na LAAC 
zinafanya kazi, hazifuati utendaji bora unaofaa wa kimataifa hasa kuhusiana na uhuru wa 
Taasisi Kuu ya Ukaguzi.  Uhuru ni kigezo muhimu kwa ufanisi wa kamati ya usimamizi. Hii 
inahusisha wote yaani kamati za usimamizi zenyewe na kwa Taasisi Kuu za Ukaguzi, kwa hapa ni 
Ofisi ya Taifa ya Ukaguzi. Jambo lolote linalorudisha nyuma uwezo wa CAG kutenda majukumu 
yake kwa uhuru na ufanisi kukagua matumizi ya umma hupelekea kupunguza uwezo wa kamati 
kufanya kazi ya usimamizi kwa ufanisi. Kama ambavyo Prof. Assad alituambia; “kama Ofisi ya 
CAG ipo dhaifu, basi na kamati za usimamizi nazo zitakuwa dhaifu”.

Sheria ya Ukaguzi wa Umma ya mwaka 2008, ilikuwa jaribio la kuimarisha uhuru kwa Ofisi ya 
Taifa ya Ukaguzi kwa kutambua kwamba “uhitaji unaoongezeka wa kuwa huru mbali na mhimili 
wa serikali” na kusogeza muundo wa kisheria kwa Ofisi ya Taifa ya Ukaguzi karibu na kufuata 
viwango vya INTOSAI kwa SAIs25. Kwa mfano, sheria iliwezesha uhuru wa CAG kwa kumpa 

25	 Gerden, Carl Ake (2014). “Transformation of NAOT: The story of a transforming partnership 2004-2013”. 

mamlaka dhidi ya bajeti yake nje ya mamlaka ya serikali. Chini ya vigezo katika sheria hiyo, licha 
ya kukabidhi maombi yake ya bajeti kwa Waziri wa Fedha, CAG atakabidhi maombi yake kwa 
kamati ya mashauriano inayohusisha PAC, Wizara ya Fedha na Ofisi ya Taifa ya Ukaguzi.  Pale 
kiwango kitakapokubaliwa, maombi ya bajeti yatawasilishwa kwa Bunge kupitia Muswada wa 
Bajeti wa Nchi kwa kuomba kuridhiwa.

Licha ya hivyo, wafanyakazi wa Ofisi ya Taifa ya Ukaguzi na Asasi za Kiraia ambazo zinafanya kazi 
katika eneo la uwajibikaji walituambia kwamba maboresho yaliyofuata ya sheria na vipengele 
vyake ndani ya Sheria ya Bajeti ya 2015 yalionesha kurudi nyuma hatua kadhaa, ikiingilia hatua 
kubwa ambayo ilipigwa kuelekea uhuru wa kiutendaji. Kwa mfano, Sheria ya Bajeti inampa 
mamlaka Kamishna wa Bajeti kuboresha maombi ya bajeti kabla ya kukabidhi kwa Bunge. Kamati 
ya Bunge la Bajeti, ukiacha PAC inashiriki vikao vya majadiliano. Tofauti na PAC ambayo ilikuwa 
inatenda kama kiungo huru katika mchakato, Kamati ya Bajeti inaongozwa na mjumbe kutoka 
chama tawala. Sheria ya Bajeti hivyo basi inarejesha uwezo wa serikali kuingilia uwezo wa CAG 
kutenda jukumu lake kwa uhuru kwa kupunguza ruzuku yake kwa hoja ya maamuzi ya kisera au 
motisha wa kisiasa.

Mnamo 2016/17, mwaka mmoja baada ya kupitishwa kwa Sheria ya Bajeti, bajeti ya CAG ilikatwa 
kwa 40%. Prof. Assad anaeleza, inaonesha wazi kwamba Kamati ya Bajeti inauwezo mdogo juu ya 
mamlaka iliyonayo. Tuliambiwa CAG alipokea ruzuku zaidi baada ya mazungumzo na Rais, lakini 
hakuwa bado na uwezo kumalizia kazi yake ya ukaguzi katika mahesabu ya 2015/16. Ripoti ya CAG 
ya mwaka kwa Serikali Kuu 2015/16 inaonesha shughuli 19 zilipangwa ambazo hazikutekelezwa 
kutokana na ukosefu wa ruzuku26. Kwa kuongezea kuna baadhi ya vipengele vilishindwa 
kukaguliwa hii ilipelekea kupunguza uwezo wa Ofisi ya Taifa ya Ukaguzi katika kufuatilia 
utekelezaji wa mapendekezo ya ukaguzi. CAG anaeleza kwamba; “katikati ya kupunguzwa kwa 
bajeti kwa mwaka wa fedha 2016/17, Ofisi ya Taifa ya Ukaguzi ilikabiliana na ukosefu wa fedha 
katika mgawanyo wa bajeti jambo ambalo lilinizuia mimi kutenda majukumu yangu ya kikatiba”27. 
Hii inaainisha umuhimu wa uhuru wa kiruzuku kwa CAG kuweza kutenda ukaguzi kwa uhuru 
na ufanisi kwa niaba ya Bunge. Baadhi ya wale tuliowahoji walihoji kupunguzwa kwa bajeti kwa 
Bunge na Ofisi ya Taifa ya Ukaguzi ni jitihada za makusudi za kudhoofisha taasisi za usimamizi, 
ingawa hakuna ambaye alikuwa anajisikia huru maoni hayo kuwa yalitoka moja kwa moja kutoka 
kwao.

Kimsingi CAG aliongezewa ruzuku zaidi baada ya majadiliano na Rais.  Kwa kutegemea hisani ya 
serikali, ni dhahiri kwamba uhuru wa kifedha kwa CAG upo shakani.

Prof. Assad alituambia kwamba kwa mwaka wa fedha unaofuata amepewa ruzuku ambazo alihitaji 
kuweza kutekeleza majukumu yake lakini yeye “hakupenda kumtegemea yeyote yule” zaidi ya 
kuwa na mchakato huru wa kuamua bajeti ya CAG. CAG pia alituambia kwamba wakati bajeti 
yake inamuwezesha kutekeleza majukumu yake kwa mapana, haikuwa inatosha kumuwezesha 
yeye kutoa mafunzo na msaada kwa kamati za usimamizi.

Kwa kuongezea masuala ya uhuru kifedha, Ofisi ya Taifa ya Ukaguzi haifuati vigezo vya INTOSAI 
kwa kuwa na uhuru wa Taasisi Kuu za Ukaguzi (SAIs) katika vipengele vifuatavyo; CAG anateuliwa 
na Rais bila ya ushawishi wowote wa Bunge; serikali na sio Bunge ndiyo inaweka vigezo vya 
kuajiri na mishahara ya maafisa wa Ofisi ya Taifa ya Ukaguzi; CAG hawajibiki moja kwa moja kwa 
Bunge.

26	 Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa mwaka unaoisha 30 Juni 2016: 
Serikali Kuu, Kiambatisho 1.1

27	 Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa mwaka unaoisha 30 Juni 2016: 
Serikali Kuu, Kiambatisho 1.1

Kwa kiasi sehemu ya sababu Tanzania inafanya vibaya katika Ushirikiano wa Kimataifa kwenye 
Bajeti (IBP)-Ripoti ya Uwazi kwenye bajeti28. Kwa mwaka 2017, Tafiti ya Uwazi wa Kibajeti, 
Tanzania ilishuka kinafasi kwa uwazi katika bajeti kutoka 46/100 kwa mwaka 201529 hadi 10/100 
kwa mwaka 2017. Kuanguka huku kukubwa kunatokana na kupangwa upya kwa nyaraka ambazo 
zinapaswa kuwa wazi kadiri ya Ripoti ya Uwazi Kibajeti ambazo zinapaswa kuwa zinapatikana 
mtandaoni, kwa hoja kwamba; “kupatikana kwenye mtandao sasa inazingatiwa kama kigezo 
muhimu cha uchapaji wa taarifa za serikali”. Tanzania inaendelea kutoa nyaraka muhimu tu kwa 
njia ya nakala ngumu. 

Bunge lilipata alama ya 7 kati ya 100 (dhaifu) kwa usimamizi wa utekelezaji wa bajeti na ukaguzi30. 
Miongoni mwa mapendekezo ya namna gani Tanzania inaweza kuboresha usimamizi, IBP 
ilijumuisha mahitaji kwa Bunge au mahakama kutoa kibali cha kumteua na kumuondoa CAG.

Kizingiti kingine cha ufanisi cha Bunge kiukaguzi kilichobainishwa na IBP ni kwamba kamati za 
kibunge ambazo zinatathmini ripoti za CAG hazichapi ripoti zake zenye maelekezo mtandaoni. 
Zaidi, majadiliano ya PAC na LAAC hayapo wazi kwa umma na hazirushwi tena kwenye televisheni. 
Muhtasari wa majadiliano hauchapwi wala majibu ya serikali dhidi ya maelekezo ya kamati. Hii 
haiendani na kufuata muongozo na utendaji bora kadiri ya viwango vya kimataifa vya kamati za 
PAC. 

Mapendekezo

•	 Wabunge na AZAKI wanapaswa watumie jitihada zote kuimarisha taasisi zenye wajibu 
wa kufanya usimamizi wa fedha huru na kwa ufanisi ikiwemo Ofisi ya Taifa ya Ukaguzi na 
Bunge lenyewe. Hii inahusisha pia kuunga mkono mabadiliko ya sheria muhimu.

•	 Jitihada za kujenga uwezo zinapaswa zihusishe kuhakikisha kamati za usimamizi zinakuwa 
na uelewa mpana wa vigezo vinavyokubalika kimataifa kwa uhuru wa taasisi za uwajibikaji 
kusudi nafasi yao ya kuzungumza iwe na mamlaka na nguvu ya kutetea misingi hiyo.

•	 Kamati za usimamizi zinapaswa kuhamasishwa na Asasi za Kiraia na wadau wengine 
kufanya kazi zao iweze kufikika na kwa uwazi kwa kuwa na tovuti zao wenyewe.

28	 https://www.internationalbudget.org/open-budget-survey/
29	 Hakuna taarifa ya utafiti inayopatikana kwa mwaka 2016.
30	 https://www.internationalbudget.org/wp-content/uploads/tanzania-open-budget-survey-2017-summary.pdf. Tanzania 

ilishika nafasi ya kiashiria dhaifu kwa mwaka 2015 kiwango kilichokuwa kimepatikana hakikutolewa.

4.	 HITIMISHO  
Kamati hizi mbili (PAC na LAAC) zina jukumu muhimu la kuisimamia serikali katika matumizi 
ya fedha za umma. Ripoti hii imetoa mapendekezo kadhaa ya kuboresha ufanisi wa kamati 
hizo mbili katika kutekeleza majukumu yao ya kiukaguzi ikigusa; uwezo wa wajumbe kufanya 
uchambuzi wa masuala ya kifedha kwa ufanisi; uundwaji na uhai wa kamati na wajumbe wake; 
rasilimali; nguvu ya kamati; mahusiano na Taasisi Kuu ya Ukaguzi na muundo wa uwajibikaji 
ambapo kamati zinafanya majukumu yake.

Kuna mawanda ya kamati zenyewe, kufanya kazi pamoja na NAOT, AZAKI na wadau wengine 
ili kufanikiwa kupata maboresho katika baadhi ya maeneo hayo - kwa mfano, kujenga na 
kuimarisha elimu na ujuzi kwa wajumbe wa kamati. Pia, hatua nyingine -kuhakikisha kwamba 
kamati zinapewa rasilimali za kutosha kutimiza majukumu yake, na pia mchakato wa kuchagua 
wajumbe wa kamati unakuwa wa uwazi na wakuzingatia vigezo, na kuimarisha uhuru wa CAG, 
zitategemea sana msaada na heshima kutoka kwa serikali kwa misingi na utendaji wa uwajibikaji 
wa Bunge. Wakati PAC na LAAC wanahitaji kujenga hoja kwa mabadiliko haya wenyewe, 
uimarishaji wa Taasisi ni eneo muhimu kwa AZAKI kuweka mkazo hasa kwa kuelekeza utetezi 
wao kwenye masuala ya uwajibikaji wa fedha.

5.	 NYARAKA REJEA  
Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa 
mwaka unaoisha 30 Juni, 2017: Serikali Kuu

Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa 
mwaka unaoisha 30 Juni 2016: Serikali Kuu

Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa 
mwaka unaoisha 30 Juni 2015: Serikali Kuu

Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa 
mwaka unaoisha 30 Juni 2014: Serikali Kuu

Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa 
mwaka unaoisha 30 Juni 2017: Mamlaka za Serikali za Mitaa

Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa 
mwaka unaoisha 30 Juni 2016: Mamlaka za Serikali za Mitaa

Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa 
mwaka unaoisha 30 Juni 2015: Mamlaka za Serikali za Mitaa

Ripoti ya mwaka ya Mkaguzi na Mdhibiti Mkuu wa Hesabu za Serikali kwa taarifa ya fedha kwa 
mwaka unaoisha 30 Juni 2014: Mamlaka za Serikali za Mitaa

Kamati ya Bunge ya Hesabu za Mashirika ya Umma: Ripoti juu ya Ripoti ya Ukaguzi wa Fedha 
kwa mwaka wa Fedha 2013-14 na 2014-15

Kamati ya Bunge ya Hesabu za Mashirika ya Umma: Ripoti juu ya Ripoti ya Ukaguzi wa Fedha 
kwa mwaka wa Fedha 2014-15 na 2015-16

Kamati ya Bunge ya Hesabu za Mamlaka za Serikali za Mitaa: Ripoti juu ya Ripoti ya Ukaguzi wa 
Fedha kwa mwaka wa fedha 2013-14 na 2014-15

Kamati ya Bunge ya Hesabu za Mamlaka za Serikali za Mitaa: Ripoti juu ya Ripoti ya Ukaguzi wa 
Fedha kwa mwaka wa fedha 2014-15 na 2015-16

Bunge la Jamhuri ya Muungano wa Tanzania, Mjadala 31 Januari 2018

Bunge la Jamhuri ya Muungano wa Tanzania, Mjadala 1 Februari 2018

Bunge la Jamhuri ya Muungano wa Tanzania, Mjadala 9 Novemba 2016

